ԱՄՓՈՓԱԹԵՐԹ

««Հայաստանի Հանրապետությունում  գործող երեխաներին շուրջօրյա խնամք տրամադրող բնակչության սոցիալական պաշտպանության պետական հաստատությունների (մանկատների) 18  տարին լրացած և հաստատությունից դուրսգրված  շրջանավարտների  դրամական աջակցության և բնակելի տարածության վարձավճարի հատուցման կարգերը հաստատելու, Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի
       
	1. Կրթության, գիտության, մշակույթի և սպորտի նախարարություն
	13.03.2023 թ.

	1. 
	N 01//5551-2023  գրություն

	1. «Հայաստանի Հանրապետությունում  գործող երեխաներին շուրջօրյա խնամք տրամադրող բնակչության սոցիալական պաշտպանության պետական հաստատությունների (մանկատների) 18 տարին լրացած և հաստատությունից դուրսգրված շրջանավարտների դրամական աջակցության տրամադրման կարգ»-ի նախագծի (այսուհետ՝ Կարգի նախագիծ) 9-րդ կետը խմբագրել հետևյալ բովանդակությամբ. «9. Շահառուն դրամական աջակցություն ստանալու նպատակով Ծառայությանը ներկայացնում է էլեկտրոնային դիմում, որի մեջ ներառվում են.»:
	 Ընդունվել է մասնակի։
Նախագիծը խմբագրվել է։









	2. Կարգի նախագծի 25-րդ կետում անհրաժեշտ է հստակեցնել, թե ով է «հաճախորդը»:

	Ընդունվել է։
«Հաճախորդ» բառը փոխարինվել է «շահառու» բառով։

	3. Նույն առաջարկությունները վերաբերում են նաև «Հայաստանի Հանրապետությունում  գործող երեխաներին շուրջօրյա խնամք տրամադրող բնակչության սոցիալական պաշտպանության պետական հաստատությունների (մանկատների) 18 տարին լրացած և հաստատությունից դուրսգրված շրջանավարտների բնակելի տարածության վարձավճարի հատուցման տրամադրման կարգ»-ի նախագծի 8-րդ և 23-րդ կետերին:
	Ընդունվել է։
Նախագիծը խմբագրվել է։


	4. Առաջարկում ենք վերանայել հավելված 2-ի համարակալումը:
	Ընդունվել է։
Համարակալումը վերանայվել է։

	2. Միասնական սոցիալական ծառայություն
	22.03.2023 թ․

	
	N 01/12/15206-2023 գրություն

	1. Նախագծի N 1 հավելվածի 9-րդ կետն առաջարկվում է լրացնել նոր՝ 5-րդ ենթակետով՝ զորակոչման և զորացրման ամիս տարի օր և հնարավորություն զինգրքույկ կցելու վերաբերյալ կարգավորում նախատեսելու համար։ 
	Ընդունվել է։
Նախագիծը խմբագրվել է։


	2. Նախագծի N 1 հավելվածի 9-րդ կետն առաջարկվում է լրացնել նոր՝ 5-րդ ենթակետով՝ զորակոչման և զորացրման ամիս տարի օր և հնարավորություն զինգրքույկ կցելու վերաբերյալ կարգավորում նախատեսելու համար։ 
	Ընդունվել է։
Նախագիծը խմբագրվել է։


	3. Առցանց եղանակով դիմելու դեպքում Նախագծի N 1 հավելվածի 11-րդ և 12-րդ կետերը չեն կարող կիրառվել, ուստի դրանք անհրաժեշտ է հանել։ Նույնը վերաբերում է նաև Նախագծի N 2 հավելվածին։
	Ընդունվել է։
Նախագիծը խմբագրվել է։


	4. Համապատասխան ծրագրային ապահովման գործարկման դեպքում Նախագծի N 1 հավելվածի 13-րդ, 14-րդ և 15-րդ կետերով նախատեսված համադրումները կատարվում են ինքնաշխատ կարգով՝ ծրագրային գործիքի միջոցով, ուստի տվյալ դեպքում Ծառայության տարածքային կենտրոնները որևէ տեղեկություն առանձին ստանալու գործառույթ չեն ունենում։ Ըստ այդմ՝ անհրաժեշտ է նշված կետերի կարգավորումները խմբագրել այնպես, որ արձանագրվի տվյալների ինքնաշխատ կարգով՝ ծրագրային գործիքի միջոցով ստանալու հանգամանքը։
	Ընդունվել է։
Նախագիծը խմբագրվել է։


	5. Նախագծի N 1 հավելվածի 16-րդ կետով կարող է սահմանվել շահառուի դիմումը մերժելու երկու հիմք՝ (1) անձը չի բավարարում Կարգի 5-րդ կետով սահմանված պահանջներին և (2) դիմումը ներկայացվել է Կարգով սահմանված ժամկետից ուշ։
	Ընդունվել է մասնակի։
Նշված երկու հիմքերից բացի նշվել է նաև հետևյալ հիմքը՝ «դիմումը ներկայացնելու պահին քաղաքացիական կացության ակտերի գրանցման մարմիններից ստացված տվյալների համաձայն առկա է շահառուի մահվան պետական գրանցում.»։


	6. Նախագծի N 1 հավելվածի 17-րդ կետը սահմանում է, որ Դիմումը մերժելու կամ բավարարելու մասին որոշումը շահառուին էլեկտրոնային փոստի հասցեով։ Դիմումը մերժելու մասին ծանուցումը պետք է պարունակի շահառուի անունը, ազգանունը, դիմումը ներկայացնելու ամսաթիվը, դիմումը մերժելու պատճառը և բողոքարկման կարգը։
Նախագծի N 2 հավելվածի 16-րդ կետը սահմանում է, որ դիմումը մերժելու կամ բավարարելու մասին որոշումը շահառուին տրամադրվում է ինքնաշխատ եղանակով, այն կայացնելուց հետո երեք աշխատանքային օրվա ընթացքում՝ էլեկտրոնային փոստին հաղորդագրություն ուղարկելու միջոցով։ Դիմումը մերժելու մասին որոշումը պետք է պարունակի շահառուի անունը, ազգանունը, դիմումը ներկայացնելու ամսաթիվը, դիմումը մերժելու պատճառը և բողոքարկման կարգը։
Ինչպես բխում է նշված կարգավորումից շահառուի դիմումը բավարարվում կամ մերժվում է որոշմամբ։ Ընդ որում՝ դիմումը մերժելու մասին որոշումը պետք է պարունակի նաև որոշակի պարտադիր տվյալներ (շահառուի անունը, ազգանունը, դիմումը ներկայացնելու ամսաթիվը, դիմումը մերժելու պատճառը և բողոքարկման կարգը):
Հատկանշական է, որ Նախագծով սահմանված չէ, թե Ծառայությունում ո՞վ և ի՞նչ ընթացակարգով պետք է կայացնի այդ որոշումը։
Նշված հարցին Ծառայության կողմից անդրադարձ էր կատարվել նաև Նախագծի սկզբնական տարբերակի (ԱՍՀՆ 10.02.2023թ․ N ՍՄ/ՔՀ-2-4/3164-2023 գրությամբ ուղարկված) վերաբերյալ կարծիք ներկայացնելիս՝ Ծառայության 24.02.2023թ․ N 01/12/9874-2023 գրությամբ։ Սակայն Նախագծի լրամշակված օրինակում այդ հարցը կրկին պատասխան չի ստացել։
Ըստ այդմ՝ առաջարկվում է նշված կետերում «որոշում» բառը փոխարինել «ծանուցում» բառով։
Հատկանշական է նաև, որ վերոնշյալ կետում խոսվում է բողոքարկման կարգի մասին, սակայն Նախագծով սահմանված չէ ո՛չ միայն որոշման կայացման ընթացակարգ, այլ նաև՝ բողոքարկման ընթացակարգ։ Արդյո՞ք տվյալ դեպքում նկատի է առնվում «Վարչարարության հիմունքների և վարչական վարույթի մասին» օրենքով սահմանված վարչական բողոք բերելու ընթացակարգը, թե՞ խոսքը դատական կարգով բողոքարկման մասին է։
	Ընդունվել է մասնակի։
Նախագիծը խմբագրվել է։ Բողոքարկումը վերաբերում է ինչպես մնացած բոլոր դեպքերում ներկայացվող բողոքարկման կարգին։ 


	7. Նախագծի N 1 հավելվածի 22-րդ կետով և Նախագծի N 2 հավելվածի 21-րդ կետով նախատեսված կարգավորման նպատակը պարզ չէ, քանի որ ՍԷԿՏ համակարգում հստակ առկա են անձի ելքի և մուտքի տվյալները։ Ուստի ստացվում է, որ կասկածի տակ է դրվում ՍԷԿՏ համակարգում արձանագրված տվյալները։
	Ընդունվել է։
Նախագիծը խմբագրվել է։


	8. Նախագծի N 1 և 2 հավելվածներով սահմանված դիմումների ձևաթղթերի փոխարեն անհրաժեշտ է սահմանել առցանց դիմումի բովանդակությանը վերաբերող կարգավորումներ, քանի որ համապատասխան ծրագրային ապահովման շրջանակներում համակարգը պետք է ունենա զուտ լրացման ենթակա դաշտեր։ Ուստի առանձին դիմումների ձևաթղթեր հաստատելու անհրաժեշտություն չկա։
	Ընդունվել է։
Նախագիծը խմբագրվել է։


	9. Նախագծի N 1 հավելվածի 9-րդ կետի 3-րդ ենթակետում և Նախագծի N 2 հավելվածի 8-րդ կետի 3-րդ ենթակետում «Ծառայության հետ համագործակցող» բառերը փոխարինել «բանկ» բառով, քանի որ նախորդող կետերում Ծառայության հետ սոցիալական ապահովության հաշվի պայմանագիր կնքած բանկերի վերաբերյալ արդեն իսկ տրված է «բանկ» կրճատ հիշատակումը։
	Ընդունվել է։
Նախագիծը խմբագրվել է։


	10. Նախագծի N 1 հավելվածի 21-րդ կետում «վերաբերյալ» բառը հանել։

	Ընդունվել է։
Նախագիծը խմբագրվել է։


	11. Նախագծի N 2 հավելվածի 14-րդ կետով սահմանվում է, որ Ծառայության տարածքային կենտրոնը Կարգի 12-րդ կետով անհամապատասխանություն հայտնաբերելու դեպքում շահառուին պարզաբանում է «Բնակչության պետական ռեգիստրի մասին» օրենքով սահմանված պահանջները, քաղաքացիություն ստանալու ընթացակարգը։ Կարգի 12-րդ կետը սահմանում է, որ շահառուի հաշվառման հասցեն, քաղաքացիությունը, ողջ լինելու մասին տեղեկությունը, սեփականության կամ համասեփականության կամ օգտագործման իրավունքի գրանցման, ինչպես նաև վերջին  հինգ տարվա ընթացքում բնակարանի (բնակելի տարածության) օտարման մասին տվյալները ստուգվում են համապատասխան տեղեկատվական բազաների հետ համադրման արդյունքում՝ ինքնաշխատ եղանակով։
	Տվյալ դեպքում պարզ չէ, թե ինչու՞ է շահառուին պարզաբանվում միայն «Բնակչության պետական ռեգիստրի մասին» օրենքով սահմանված պահանջները և քաղաքացիություն ստանալու ընթացակարգը, եթե Կարգի 12-րդ կետի համաձայն անճշտությունը կարող է վերաբերել, օրինակ՝ սեփականության կամ օգտագործման իրավունքի գրանցմանը, կամ էլ վերջին  հինգ տարվա ընթացքում բնակարանի (բնակելի տարածության) օտարմանը, որոնք «Բնակչության պետական ռեգիստրի մասին» օրենքի կամ քաղաքացիության վերաբերյալ իրավակարգավորումների հետ որևէ առնչություն չունեն։
	Ըստ այդմ՝ առաջարկվում է Նախագծի N 2 հավելվածի 14-րդ կետը վերախմբագրել։
	Ընդունվել է։
Նշված մասը հանվել է։


	12. Նախագծի N 2 հավելվածի 15-րդ կետի 1-ին ենթակետը սահմանում է, որ Ծառայությունը մերժում է դիմումը, եթե՝ ներկայացված տվյալները հավաստի չեն (մասնավորապես՝ ներկայացված տվյալները չեն համապատասխանում բնակչության պետական ռեգիստրում առկա տվյալներին)։
Ինչպես բխում է նշված կարգավորումից, ներկայացված տվյալների հավաստի չլինելու հանգամանքը կապվում է միայն բնակչության պետական ռեգիստրում առկա տվյալներին չհամապատասխանելու հետ։ Սակայն, հատկանշական է, որ տվյալները կարող են հավաստի չլինել նաև այլ տեսանկյունից, որը կարող է կապված չլինել բնակչության պետական ռեգիստրի շրջանակներում մշակվող տվյալների հետ։
Ըստ այդմ՝ առաջարկվում է Նախագծի N 2 հավելվածի 15-րդ կետի 1-ին ենթակետը վերախմբագրել։
	Ընդունվել է։
Նախագիծը խմբագրվել է։


	13. Նախագծի N 2 հավելվածի 4-րդ կետի 3-րդ ենթակետում «օգտագործման» բառից հետո լրացնել «(բացառությամբ՝ վարձակալության)» բառերը, քանի որ վարձակալության իրավունքը օգտագործման իրավունքի տարատեսակներից է, իսկ անձը կարող է նախքան Նախագծով սահմանված սոցիալական աջակցության սահմանումը արդեն իսկ ունենալ ՀՀ օրենսդրությամբ սահմանված կարգով կնքված վարձակալության պայմանագիր, որով կոնկրետ անշարժ գույք հանձնված կլինի վերջինիս ժամանակավոր տիրապետմանը և (կամ) օգտագործմանը։
	Չի ընդունվել է։
Նշված կարգավորումը բխում է 
«Առանց ծնողական խնամքի մնացած երեխաների սոցիալական պաշտպանության մասին» օրենքի 9-րդ հոդվածից։
  

	14. Ծառայության 24.02.2023թ․ N 01/12/9874-2023 գրությամբ ներկայացվել էր դիտարկում նաև առ այն, որ շահառուի կողմից ներկայացվող փաստաթղթերի շարքին է դասվում բնակարանի վարձակալության վերաբերյալ պայմանագրի պատճենը՝ առկայության դեպքում։ 
Կրկին պետք է նշել, որ վարձավճարի փոխհատուցման գումարի վճարման համար ՀՀ օրենսդրությամբ սահմանված կարգով (նոտարական ձևով (կամ կադաստրի պետական կոմիտեում) կնքված և պետական գրանցման ենթարկված) պայմանագիր ներկայացնելը պետք է լիչնի ո՛չ թե երկրորդական պայման և ներկայացվի միայն «առկայության դեպքում», այլ՝ նշված փաստաթուղթը պետք է լինի կարգով սահմանված էական պայման, քանի որ սահմանված ձևով կնքված պայմանագիրը վարձակալության իրավահարաբերության միակ պատշաճ ապացույց է։ Ուստի առանց պայմանագրի չի կարող նշանակվել և փոխհատուցվել վարձավճարի գումար։
	Չի ընդունվել։
Պայմանագրի պարտադիր պահանջի դեպքում կարող ենք ունենալ խնդիր, քանի որ ՀՀ-ում մեծամասամբ դեպքերում վարձակալության պայմանագրերը չեն հաստատվում նոտարի կողմից և համապատասխան իրավունքը չի գրանցվում Կադաստրի կոմիտեում։ Ուստի, որոշվել է դիմումում նշել միայն հասցեն։

	15. Ծառայության կողմից դիմումը մերժելու հիմքերից է այն Կարգով սահմանված ժամկետից ուշ ներկայացնելը։ Սակայն պարզ չէ, թե՞ կարգով սահմանված ո՞ր ժամկետի մասին է խոսքը։
Եթե խոսքը կարգի 7-րդ կետի 1-ին և 2-րդ ենթակետերով սահմանված ժամկետների մասին է, ապա պետք է նշել, որ դրանք ժամկետներին վերաբերող այլ կարգավորում են նախատեսում։ Մասնավորապես՝ տվյալ կետում կարգավորվում են դրամական աջակցության գումարի նշանակման և վճարման սկիզբը որոշելու հետ կապված ժամկետները, որոնք դիմումի մերժման հիմք չեն կարող հանդիսանալ, քանի որ նշված կետերով հստակ սահմանվում է, թե կոնկրետ դեպքում (կախված դիմումը ներկայացնելու պահից) ե՞րբ է սկսվում համապատասխան աջակցության վճարումը։
	Ընդունվել է։
Նախագիծը խմբագրվել է։


	16. Նախագծում առկա են նաև տառասխալներ, որոնք նույնպես ենթակա են խմբագրման։

	Ընդունվել է ի գիտություն։

	3. Ֆինանսների նախարարություն
	28.03.2023 թ.

	4. 
	N 01/8-3/5593-2023 գրություն

	Առարարկություններ չունեն 

	Ընդունվել է ի գիտություն։

	4. Կենտրոնական բանկ
	20.03.2023 թ.

	4. 
	N 15.1-07/224-23 գրություն

	Առարարկություններ չունեն 

	Ընդունվել է ի գիտություն։

	5. Անշարժ գույքի կադաստրի կոմիտե
	07.03.2023 թ.

	
	N ՍԹ/3331-2023 գրություն

	Առարարկություններ չունեն 

	Ընդունվել է ի գիտություն։


	6.««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամ
	13.03.2023 թ.

	
	

	
	N Ե/319-2023 գրություն

	Առարարկություններ չունեն 

	Ընդունվել է ի գիտություն։


	7․ Ներքին գործերի նախարարություն
	29.03.2023 թ.

	
	N 43/21/35762-23 գրություն

	Առաջարկություններ չունեն
	Ընդունվել է ի գիտություն։


	8. Արդարադատության նախարարություն
	04.05.2023 թ.

	5. 
	N /27.4/22097-2023  գրություն

	1․«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Հիմք ընդունելով վերոգրյալը և հաշվի առնելով այն հանգամանքը, որ Նախագծով նախատեսվում է հաստատել նաև Հայաստանի Հանրապետությունում գործող երեխաներին շուրջօրյա խնամք տրամադրող բնակչության սոցիալական պաշտպանության պետական հաստատությունների (մանկատների) 18  տարին լրացած և հաստատությունից դուրսգրված  շրջանավարտների  դրամական աջակցության տրամադրման և բնակելի տարածության վարձավճարի փոխհատուցման տրամադրման կարգերը՝ անհրաժեշտ է Նախագծի նախաբանում հղում կատարել նաև «Սոցիալական աջակցության մասին» օրենքի 21-րդ հոդվածի 1-ին մասի 4-րդ կետին, որի համաձայն՝
«Սոցիալական աջակցության բնագավառում Հայաստանի Հանրապետության կառավարությունը` հաստատում է սոցիալական ծառայությունների տրամադրման կարգերը.»:
	
Ընդունվել է։
Նախագիծը խմբագրվել է։



	2․ Նախագծին կից ներկայացված Հավելված N 1-ի 18-րդ կետի 2-րդ ենթակետով սահմանվում է, որ դրամական աջակցության գումարի վճարումը դադարեցվում է, եթե շահառուն երկու և ավել ամիս անընդմեջ բացակայել է Հայաստանի Հանրապետությունից, մինչդեռ գտնում ենք, որ երկու ամիս Հայաստանի Հարապետությունից բացակայությունը չի կարող հիմք հանդիսանալ դրամական աջակցության գումարի վճարման դադարեցման համար: Այս առումով հարկ է նշել, որ նախագծին կից ներկայացված հիմնավորումից նույնպես պարզ չէ, թե ինչով է պայմանավորված նման կարգավորման նախատեսումը: 
	Ընդունվել է ի գիտություն։
Նախագծի նպատակն է  ապահովել մանկատնից 18 տարին լրնալու հիմքով դուրսգրված ԱԾԽՄ երեխաների թվին պատկանող անձանց անկախ կյանքի  ապահովումը։ Ուստի, եթե շահառուն գտնվում է ՀՀ տարածքից դուրս տևական ժամանակ (տվյալ դեպքում 2 և ամիս ավելի անընդմեջ բացակայել է ՀՀ-ից), նշանակում է, որ նա կարիք չունի ՀՀ կողմից  սոցիալական աջակցության ստացման համար։ Ուստի և Նախագծով նախատեսվել է նշված հանգամանքով պայմանավորված սոցիալական աջակցության վճարումը դադարեցնելու հիմք։

	3․Բացի այդ, նախագծում ևս առկա են կարգավորումներ, որոնց նախատեսման վերաբերյալ հիմնավորումներ ներկայացված չեն, մասնավորապես՝
Նախագծի Հավելված N 2-ի 4-րդ կետի 3-րդ ենթակետի համաձայն՝ «Կարգի իմաստով շահառու է հանդիսանում այն առանց ծնողական խնամքի մնացած երեխաների թվին պատկանող անձը, ով չունի սեփականության կամ օգտագործման իրավունքով իրեն պատկանող բնակելի տարածություն (…)»:
Այս առումով, անդրադառնալով Նախագծին կից ներկայացված հիմնավորմանը, հարկ ենք համարում նշել, որ տվյալ դեպքում նախագծերին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են տվյալ բնագավառում իրականացվող քաղաքականության, կարգավորման նպատակի, բնույթի և ակնկալվող արդյունքի համապատասխան խորը և համապարփակ վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում»:
Ամփոփելով վերոգրյալը` գտնում ենք, որ նախագիծն ունի լրացուցիչ հիմնավորման կարիք`  բարձրացված խնդիրների համատեքստում:
	Ընդունվել է ի գիտություն։
Նշված նորմի սահմանումը բխում է «Առանց ծնողական խնամքի մնացած երեխաների սոցիալական պաշտպանության մասին» օրենքի 9-րդ հոդվածից, որի համաձայն՝ 18 տարին լրացած` առանց ծնողական խնամքի մնացած երեխաները, որոնք չունեն սեփականության կամ օգտագործման իրավունքով իրենց պատկանող բնակելի տարածություն և վերջին 5 տարիների ընթացքում չեն օտարել սեփականության իրավունքով իրենց պատկանող բնակելի տարածությունը, իրավունք ունեն ստանալու նվազագույն սոցիալական չափորոշիչներին համապատասխան բնակելի տարածություն: 

	4․Միևնույն ժամանակ հարկ ենք համարում նշել, որ նախագծում առկա են մի շարք վրիպակներ, ուստի նախագիծն ամբողջությամբ անհրաժեշտ է վերանայել և խմբագրել:
	Ընդունվել է ի գիտություն։

	6. 
	N 02/11.7/18152-2023 գրություն

	1. Գործող կարգավորումներով մանկատան շրջանավարտներին ՀՀ պետական բյուջեի միջոցների հաշվին հատկացվում է միանվագ դրամական օգնություն՝ 50 հազ. դրամի չափով, իսկ վարձակալության հիմունքներով բնակվելու դեպքում՝ ամսական ոչ ավելի քան 30 հազ. դրամ օգնություն, որն առաջարկվում է ուժը կորցրած ճանաչել՝ փոխարենը առաջարկելով մանկատան շրջանավարտներին դրամական աջակցություն տրամադրել նվազագույն ամսական աշխատավարձի չափով ամսական պարբերականությամբ, իսկ վարձավճարի հատուցման ամսական չափ սահմանել 100 հազ. դրամ՝ ընդհանուր առմամբ 12 ամիս տևողությամբ: Կողմ լինելով առաջարկվող փոփոխություններին, որոնց արդյունքում մանկատան շրջանավարտների համար ստեղծվում են առավել բարենպաստ հանգամանքներ ինքնուրույն կյանքի անցմանն ուղղված պայմանների բարելավման համար, այնուամենայնիվ գտնում ենք, որ նախագծի հիմնավորման մեջ անհրաժեշտ է մանրամասն նկարագրել տվյալ բնագավառում առկա իրավիճակն ու խնդիրները, ներկայացնել իրականացվող քաղաքականությունն ու համապատասխան վերլուծություն (հաշվարկ) ակնկալվող արդյունքների վերաբերյալ: Հարկ է նշել նաև, որ նախագծի ընդունման մանրամասն հիմնավորվածությունը հանդիսանում է Կառավարության աշխատակարգի 20-րդ կետի 2-րդ ենթակետի պահանջ: 

	Ընդունվել է։
Նախագծի հիմնավորումը խմբագրվել է։

	2. Նախագծի N 1 հավելվածի 15-րդ կետով նշվում է, որ տարածքային կենտրոնի սոցիալական աշխատողը իրականացնում է տնայց և կազմում է շահառուի անհատական սոցիալական ծրագիր, որը պետք է ընդգրկի նաև շահառուի կրթական և տնտեսական ակտիվացմանն ուղղված միջոցառումներ։ Տվյալ կարգում շահառուի անհատական սոցիալական ծրագրին այլևս անդրադարձ չի արվում, և գտնում ենք, որ անհրաժեշտ է հիմնավորել վերջինս տվյալ կարգում ներառելու նպատակահարմարության հարցը: Նույն դիտարկումը վերաբերում է նախագծի N 2 հավելվածի 14-րդ կետին:

	Չի ընդունվել։
Անհատական սոցիալական ծրագրի կազմման հետ կապված իավահարաբերությունները կարգավորվում են այլ իրավական ակտերով, որի պատճառով Նախագծում այլ իրավակարգավորումներ առկա չեն։ Մասնավորապես, նշված իրավական ակտերն են՝ «Սոցիալական աջակցության մասին» օրենքը, ՀՀ կառավարության 2015 թվականի սեպտեմբերի 10-ի N 1061-Ն որոշումը, ՀՀ աշխատանքի և սոցիալական հարցերի նախարարի  2017 թվականի հունվարի 25-ի N 6-Ա/1 հրամանը և այլն։ Իսկ անհատական սոցիալական ծրագրի նպատակն է մանկատան շրջանավարտին ապահովել անկախ կյանքի անցմանը, ակտիվացմանն ու հետագա ինքնաբավ կենսագործունեության ապահովմանը։  Ընդ որում, կացարանով ապահովման ուղղված մյուս պետական ծրագրերում (Աշխատանքի և սոցիալական հարցերի նախարարության կողմից մշակված և շրջանառվող) նույնպես նախատեսվում է անհատական սոցիալական ծրագրի պարտադիր առկայության վերաբերյալ դրույթ։

	3. Նախագծի N 2 հավելվածի 8-րդ կետով նշվում է, թե ինչն է ներառված բնակելի տարածության վարձակալության նպատակով վարձավճարի հատուցման համար շահառուի էլեկտրոնային դիմումի մեջ, գտնում ենք, որ ներկայացվող փաստաթղթերի շարքն ամբողջացնելու համար պետք է նախատեսել նաև բնակելի տարածության վարձակալության պայմանագրի պատճենը: Հարկ է նշել, որ գույքը վարձակալության հանձնելու պայմանագրերի հետ կապված հարցերը կարգավորվում են Քաղաքացիական օրենսգրքի 35-րդ գլխով: 
	Չի ընդունվել։
Հաշվի առնելով այն հանգամանքը, որ Նախագծի շրջանակում շահառու են հանդիսանում մանկատան շրջանավարտները, առաջարկվում է նրանցից չպահանջել բնակարանի վարձակալության պայմանագրի օրինակ՝ լրացուցիչ ֆինանսական ծախսերից ու վարչարարությունից խուսափելու համար։ Ընդ որում վարձակալության պայմանագիրը ներկայացումը ոչ բոլոր պետական ծրագրերում է  պարտադիր, օրինակ՝ Կառավարության 2022 թվականի նոյեմբերի 10-ի  N 1711-Ն,  2020 թվականի մարտի 19-ի N 336-Լ որոշումներ։

	4. Նախագծում առկա են մի շարք խմբագրական բնույթի վրիպակներ, որոնք շտկման կարիք ունեն, օրինակ՝
1) նախագծի 5-րդ կետում ճիշտ կլինի նշել «3-րդ կետը լրացնել նոր 12-րդ և 13-րդ ենթակետերով՝ հետևյալ բովանդակությամբ.»,
2) նախագծի 6-րդ և 7-րդ կետերում առաջարկում ենք «ճանաչել» բառը նշել «ուժը կորցրած» բառերից հետո,
3) նախագծի N 1 հավելվածի 5-րդ և նախագծի N 2 հավելվածի 4-րդ կետերում առաջարկում ենք «այն» բառը նշել «անձը» բառից առաջ,
4) նախագծի N 1 հավելվածի 9-րդ և նախագծի N 2 հավելվածի 8-րդ կետերում բաց է թողնված կետադրական նշանը,
5) նախագծի N 1 հավելվածի 10-րդ և նախագծի N 2 հավելվածի 9-րդ կետերում առաջարկում ենք նախադասությունները սկսել «Զինվորական գրքույկի» բառերով,
6) նախագծի N 1 հավելվածի 18-րդ կետի 2-րդ ենթակետում և նախագծի N 2 հավելվածի 17-րդ կետի 2-րդ ենթակետում «ավելի» բառը պետք է նշել «ամիս» բառից առաջ,
7) նախագծի N 2 հավելվածի 17-րդ կետի 3-րդ ենթակետում և 19-րդ կետում «դրամական աջակցություն» բառերի փոխարեն պետք է նշել «վարձավճարի հատուցում» բառերը՝ համապատասխան հոլովաձևերով:
	Ընդունվել է։
Նախագիծը խմբագրվել է։

	5. Նախագծի հիմնավորման 7-րդ բաժնում կապը ռազմավարական փաստաթղթերի հետ հստակ նկարագրված և հիմնավորված չէ, փոխարենը տրված է ընդհանրական հղում Հայաստանի վերափոխման ռազմավարություն 2050-ի 4-րդ մեգանպատակին, ինչը չի համապատասխանում վարչապետի աշխատակազմի ղեկավարի N 02/16.10/40655-2021 գրության պահանջին: 
	Ընդունվել է։
Նախագծի հիմնավորումը խմբագրվել է։



